
inter Graecōs Hērodotus erat vir clārissimus: itinera longa multaque fēcit quod dē gentibus aliīs plūrima quaerere volēbat. postquam dē hīs gentibus multa mīrābiliaque invēnit, magnum librum scrīpsit.
ōlim Hērodotus in Aegyptum iter fēcit: ibi flūmen maximum, Nīlum nōmine, cōnspexit. ‘hoc flūmen est mīrābile,’ in librō scrīpsit Hērodotus, ‘ quod maximum est! in agrōs, quī prope flūmen sunt, plūrimam aquam fundit. in hīs agrīs facile est cibum colere. nōn necesse est agricolīs in agrīs magnopere labōrāre quod flūmen eīs auxilium fert.’ 	
Hērodotus Aegyptiōs magnopere laudāvit quod antīquī erant: ‘hī Aegyptiī,’ scrīpsit Hērodotus, ‘prīmī nōmina deīs suīs dedērunt. nōs Graecī quoque hōs deōs habēmus sed Aegyptiī prīmī nōmina hīs deīs dedērunt. postquam Aegyptiī nōmina deīs dedērunt, nōs Graecī nostrōs deōs invēnimus. Aegyptiī prīmī annum in duodecim mēnsēs dīvīsērunt. prīmī templa aedificāvērunt. haec templa mīrābilia sunt quod antīquissima altissimaque sunt. multae partēs hōrum templōrum aurō aedificātae sunt. in Aegyptō sunt templa quae abhinc duo mīlia annōrum aedificāta sunt.’ 	
[bookmark: _GoBack]dē Aegyptiīs virīs fēminīsque Hērodotus quoque multa quaesīvit: ‘Aegyptiae in forum adeunt et mercātūram faciunt; Aegyptiī tamen in vīllīs manent et textile faciunt. stantēs Aegyptiae ūrīnam mingunt, sed Aegyptiī sedentēs. omnēs Aegyptiī in viīs sedentēs cibum cōnsūmunt. Aegyptiī animālia in vīllīs suīs habitantia habent. in Aegyptō sunt multa mīrābilia.’ 	

